
F279-001r,01 Meidleinſchul. Ein ſo͗n nutz=
F279-001r,02 lich Spiel/ darinnen vermel
F279-001r,03 det/ was fuͤr nutz aus den Schulen ko=
F279-001r,04 me/ vnd das gleichwol die Dienee vnd Dienerin=
F279-001r,05 nen in denſelbigen wenig danck bey Gottloſen gro=
F279-001r,06 ben Leuten verdienen/ entlich auch was jnen vn̄ den jren vber ſolcher vndanckbarkeit pflege zu=
F279-001r,07 begegnen/ Einfeltig geſtellet vnd zu=
F279-001r,08 ſamen gezogen Durch M. Conradum Portam Oſteruicen=
F279-001r,09 ſem/ Prediger zu Eysleben. Ephoſe.6. Ir Vetter reitzet ewere Kinder nicht zu zorn/ das ſie nicht bloͤde
werden/ ſondern ziehet ſie auff in der Zucht/ vnd vermanung im Herrn. Item Ir Kinder ſeid gehorſam ewern Eltern in
dem Her=
F279-001r,10 ren/ denn das iſt billich. M. D. LXXIII. Den Erbarn vnd Tugent
F279-001r,11 ſamen Frawē Katharina/ Johan Brei
F279-001r,12 thers/ Hauptman zu Eislebē/ vn̄ Bea
F279-001r,13 ta/ Sebaſtian Hempels/ Mansfeldi=
F279-001r,14 ſchen Rentmeiſters/ vnd Anna/ Antoni Ruhters/ Schoffers ehelichen Haus=
F279-001r,15 frawen/ ć Gottes gnade/ furcht vnd warhafftig erkentnis durch Chriſtum/ ſampt erbetung meines
andech=
F279-001r,16 tigen Gebets zuuor. ERbare/ Tugent
F279-001r,17 ſame Frawē/ Das alle=
F279-001r,18 zeit von anfang der Chriſtlichen Kirchen/ neben dem Ehrwirdi=
F279-001r,19 gen Predigampt/ Schulen ge=
F279-001r,20 weſen ſein/ darinne die liebe Ju=
F279-001r,21 gend in Gottesfurcht/ guten löblichen Kuͤnſten/ nuͤtzlichen Sprachen/ Zucht/ Tugend/ vnd Erbar=
F279-002r,01 keit vnterwieſen worden. Vnd das ſie neben der Ch=
F279-002r,02 riſtlichen Kirchen/ bis an den Juͤngſten tag/ wider des Teufels vnd der Welt wuͤten vnd toben/ bleiben
werden/ iſt vnleugbar. Denn es kan ſolches aus grund Goͤttliches Worts/ auch mit vielen Exempeln der Heiligē Sch=
F279-002r,03 rifft/ vnd der alten Kirchenhiſtorten/ gnugſam dar gethan vnd bewieſen werden. So hat auch der
auſſerwelte Ruͤſtzeug Gottes D. Martinus Luther/ heiliger vnd ſeliger gedecht
F279-002r,04 nis/ vnd neben jm andere trefflichr Leute/ in offent
F279-002r,05 lichem Druck dauon nach der lenge geſchrieben/ vnd den nutz derſelbigen gnugſam bewieſen/ das
es vnnö
F279-002r,06 tig iſt weiter dauon zu melden· Ob nu wol dem alſo iſt/ das die notwendigkeit vnd nutz der
Schulen/ alſo dargethan vnd bewieſen das keiner der einen Chriſtlichen Blutstropffen/ oder ein fuͤncklein vernuͤnfftiger
beſcheidenheit in ſich hat/ etwas beſtendiges dawider auffbringen kan. So geben doch etliche kluͤglinge fuͤr/ das ſol=
F279-002r,07 ches von den Kneblein vnd nicht von den Megdlein zuuerſtehen ſey/ vnd das man allein die Knaben/
vn̄ nicht die Megdlein zur Schulen halten ſolle. Die weil nu ſolche jre meinung jrrig vnd vnrecht/ wil ich etliche erhebliche
vrſachen anzeigen/ das man die Megdlein eben ſo wol als die Knabē/ ſol durch zuͤch
F279-002r,08 tige/ dazu verordente Perſonen/ vnterweiſen laſſen/ wer es nicht ſelbſt daheime kan/ zum wenigſten
ſo lange bis ſie leſen lernen. Erſtlich aber/ ſol man der vrſach halben die Megdlein zur Schulen vnd Gottes Wort halten/
das das Weibliche Geſchlecht anfenglich/ eben ſo wol zu Gottes ebenilde/ ewigem Leben vnd Herr=
F279-002r,09 ligkeit geſchaffen iſt/ als die Mansperſonen. Vnd ob ſchon das Weib Eua durch den leidigen Sa=
F279-002r,10 than verfuͤret vnd bethoͤret/ die Suͤnde in die Welt gebracht hat/ ſo iſt ſie doch eben ſo wol als Adam/
von Gott dem Barmhertzigen Vater/ widerumb zu gnaden angenomen. Ja es hat Gott der Himliſche Vater/ dem Weib
F279-002r,11 lichen Geſchlecht die ehre gethan/ das er ſeinen eini=
F279-002r,12 gen lieben Son Jeſum Chriſtum/ von der hochgelob
F279-002r,13 ten Jungfrawen Maria/ vom Heiligen Geiſt em=
F279-002r,14 pfangen/ hatt laſſen geboren werden. Darnach erſcheinet auch vnſer lieber Herr vnd Heiland Jeſus
Chriſtus/ nach ſeiner ſieghafftigen aufferſtehung von den Todten/ zum aller erſten den Weibern/ als Mariae Magdalenae
vnd den an=
F279-002r,15 dern/ damit anzuzeigen/ das ſie gleich wie die mans
F279-002r,16 perſonen/ wenn ſie eim Glauben an Chriſtum ver=
F279-002r,17 harren bis ans ende/ ſeines gehorſam vnd verdien=
F279-002r,18 ſtes ſollen theilhafftig ſein/ vnd Miterben des Hi=
F279-002r,19 melreichs werden vnd bleiben/ t. Petri. Der Weg aber zum Himelreich vnd zum ewigen Leben iſt
das rechte erkentnis Gottes in Chriſto/ laut des Spruchs Johan.17. Das iſt das ewige Le

F279-002r,20 ben/ das ſie dich/ das du allein warer Gott biſt/ vnd den du geſand haſt/ Jeſum Chriſtum/ erkennen.
Solch erkentnis koͤnnen wir nun nicht von vns ſelbſt/ aus vnſerm eigen Kopff vnd Gedancken ſche=
F279-002r,21 pffen vnd haben/ ſondern muſſen es durch erleuch=
F279-002r,22 tung des Heiligen Geiſtes/ aus den Schrifften der Propheten vnd Apoſteln/ durch die Muͤndliche
ſtim
F279-002r,23 me der Prediger lernen/ Gottes Wort ſelbs mit vleiſſe leſen/ betrachten/ vnd jm nach dencken/1. Co
F279-002r,24 rint2. Matthei16. Johan.3. Vnd da gilt kein vn=
F279-002r,25 terſcheid der Perſonen/ weder Frawe noch Man. Die ander Vrſach/ Gottes ernſte gebot/ Deut.6.
Dieſe wort/ die ich dir heute gebiete/ ſoltu zu Her=
F279-002r,26 tzen nemen/ vnd ſolt ſie deinen Kindern ſcherpffen/ wenn du in deinem Hauſe ſitzeſt/ oder auff dem
wege geheft/ wenn du dich niderlegeſt/ oder auffſteheſt/ ć Johan.5. Suchet in der Schrifft/ denn jr mei=
F279-002v,01 net jr habt das ewige Leben darinnen/ vn̄ ſie iſts die von mir zeuget. Colloſ.3. Laſſet das Wort
Chriſti reichlich vnter euch wohnē in aller Weisheit. Dieſe vnd dergleichen ernſte Gebot hat der H. Geiſt nicht allein fuͤr
die· Mansperſonen vnd Kneblein/ ſon=
F279-002v,02 dern auch fuͤr die Weibsbilder vnd Megdlein in ſein Buch ſchreiben laſſen. Sollen ſie nu ſuchen vnd
for=
F279-002v,03 ſchen in der Schrifft/ ſo muſſen ſie zuuor leſen lernē/ Der halben muſſen ſie entweder von den Eltern
vn=
F279-002v,04 terwieſen werden/ oder aber/ wo die es nicht koͤnnen warten/ gewiſſe Perſonen haben/.. von denen
ſie ſol=
F279-002v,05 ches lernen koͤnnen. Die dritte vrſach/ iſt der groſſe nutz/ welchen ſie dauon haben/ denn ja
vnleugbar/ das die Megdlein in den Schulen/ vleiſſiger den Catechiſmum/ vnd auslegung deſſelben lernen/ als daheim bey
den El=
F279-002v,06 tern/ welche mit Hausgeſchefften vnd Hendeln der Narung/ jnen gemeiniglich ſo viel zu ſchaffen
ma=
F279-002v,07 chen/ das ſie der vnterweiſung der Kinder nicht ge=
F279-002v,08 warten koͤnnen. Darnach lernen ſie auch deſto mehr herrlicher Troſt vnd Lereſpruͤche aus Moſe/
den Propheten/ Pſalmen. Item aus der Euangeliſten vnd Apoſteln Schrifften/ als ſonſten. Zu dem wer=
F279-002v,09 den ſie auch gewehnet zu Chriſtlichen vbungen im be
F279-002v,10 ten/ Geiſtliche Lieder vn̄ Pſalmen zu ſingen. Durch welche vbungen denn jr gedechtnis geſcherpfft
wird/ das ſie auch die Predigten Goͤttliches Wortes deſto leichtlicher faſſen vnd behalten koͤnnen/ was ſie hoͤ=
F279-002v,11 ren vnd vernemen. Die Eltern aber/ welche ſelbeſt nicht leſen koͤnnen/ haben den nutz dauon/ wenn
ſie jre Toͤchterlein zur Schulen halten/ das ſie Hauspre
F279-002v,12 digerinne an jnen habē/ die jnen nuͤtzlich leren/ vnd troſt aus Gottes Wort vorleſen/ welches warlich
hochnoͤtig iſt. Denn nach S. Pauli befehl ſol Gottes Wort reichlich vnter vns wohnen/ das iſt Wir ſol
F279-002v,13 lens ſo bekant vnd gemein machen/ als vnſer haus
F279-002v,14 genoſſen/ Kinder vnd Geſinde. Der alte Lerer Chryſoſtomus ſchreibet hiervon alſo/ Homiliaꝰ. Hoͤret
jr Weltlichen alle/ ſchicket euch eine Biblia/ ewer Seelen Ertzney/ wolt jr nicht mehr/ ſo zeuget euch doch das newe
Teſtament/ denn alles vbels Vrſprung iſt/ das man die Schrifft nicht weis. Aber wie das geſchehet bey den Hausuet
F279-002v,15 tern/ bezeuget leider die erfahrung/ wenn ſie zwen oder drey Taler an gute nuͤtzliche Buͤcher legen
vnd wenden ſolten/ welche doch ſie vnd jre Kinder wol jr lebenlang gebrauchen koͤnten/ dunckts jnen bald zu viel ſein.
Aber das ſie in einem tage oder wochen zehenfach ſo viel verpancketiren/ oder auch wol ver=
F279-002v,16 ſpielen/ das ſihet niemand/ O Gottlos vnd Teuffe=
F279-002v,17 liſch weſen. Endlich werden aus denen Jungfrew=
F279-002v,18 lein/ welche in jrer Jugend Gottes Wort vnd heili
F279-002v,19 gen Catechiſmum gelernet haben/ wenn ſie erwach=
F279-002v,20 ſen/ vnd in den heiligen Eheſtand komen/ ſeine Gott
F279-002v,21 fuͤchtige/ geſchickte/ gehorſame vnd freundliche Hausmuͤtter/ die Gottes heilig Wort vnd Sacra=
F279-002v,22 ment lieben vnd hochachtē/ jre Menner in allen ehe=
F279-002v,23 ren halten/ zorn vnd vnwillen verhuͤten/ Ire Kinder vnd Geſinde/ vnd was Gott gibt/ in der zucht
vnd vermanung zum Herrn aufferziehen. Widerumb a=
F279-002v,24 ber/ welche in der Jugend nicht zu Gottes Wort vnd Zucht in der Schulen gehalten ſein/ werden ge=
F279-002v,25 meiniglich Gottlos/ Eigenſinnig/ vngehorſam/ ſtoͤr
F279-002v,26 riſch/ vnd vngehalten/ vnd wie ſie fuͤr jre Perſonen ſein/ alſo ziehen ſie auch gemeiniglich jre Kinder
vnd Geſinde/ vnd fehret alſo offtmals Alt vn̄ Jung mit
F279-002v,27 einander zum Teufel. Die vierdte Vrſach/ ſein die Exempel der Heili=
F279-002v,28 gen Weiber vnd Jungfrawen/ im alten vnd newen Teſtament/ auch in der Kirchenhiſtorien/ deren
Fus

F279-002v,29 tapffen vnſere Jungfrawen vnd Frawen/ ſo viel an jnen billich folgen ſolten. Miriam Moſis vnd
Aarons Schweſter/ thut wie eine feine Jungfraw Schulmeiſterin/ Exod.13. Füret die Frawen vnd Jungfrawen an den reigen/
oder helt einen Jungfrawen Chor/ ſinget jrem Gott einen ſchoͤnen Danckpſalm/ das er ſie vnd das gantze Iſraelitiſche
Volck/ aus dem Dienſthauſe Pharao
F279-002v,30 nis/ vnd aus der Hand der Egypter errettet/ vnd wunderbarlich durchs rote Merr gefuͤret hat. Alſo
thut auch Debora die Regentin in Iſrael/ da ſie vnd jre Vnterthanen von der Tyranney vnd Gewalt Giſsera errettet waren/
machet ſie einen ſchoͤnen herrlichen Lobgeſang/ daraus wol Zuerach
F279-002v,31 ten/ das ſie eine wol beleſene vnd vernuͤnfftige Ma
F279-002v,32 trona geweſen iſt/ Judic.5. Gleicher geſtalt helt ſich auch die Fuͤrſtin Ju=
F279-003r,01 dith zu Bethulia/ bringt die zeit zu mit beten/ vnd lieſſet vleiſſig( wie aus jrer Rede vnd vermanung
zu ſehen) Moſen vnd andere Buͤcher der Bibel/ Dar=
F279-003r,02 nach da Ir vnſer Herrgott/ den grauſamen Tyran=
F279-003r,03 nen Holofernen in jre hand geben hatte/ lobet ſie Gott mit einem herrlichen Lobpſalm/ Judith15.
Hulda die Prophetin war alſo von Gott bega=
F279-003r,04 bet/ das ſie dem Koͤnig Joſia ſagte/ was er thun ſol
F279-003r,05 te/4. Reg.22. Vn̄ bezeuget G. Hieronymus/ das die Beurin im Juͤdiſchen Lande/ ſich vleiſſig in
Gottes Wort geuͤbet/ vnd auh hinder dem Pfluge/ Geiſtli=
F279-003r,06 che Lieder geſungen haben. Im newen Teſtament haben wir auch ſolcher etli
F279-003r,07 che Exempel. Das hochgelobte Jungfrewlein Ma=
F279-003r,08 ria/ iſt one allen zweifel auch ein gelertes/ vnd in Gottes wort erfarnes Kind geweſen/ wie es denn
auch die alten Lerer dafuͤr halten/ das Maria eben zu der zeit/ da Ir der Engel Gabriel die Bottſchafft gebracht hat/ das ſie
eine Mutter des aller hoͤheſten ſein ſolte/ Im Eropheten Eſaia am7. Capitel gele=
F279-003r,09 ſen hab/ wie ſolchs auch aus den alten gemelden zu=
F279-003r,10 ſehen iſt. Solche feine wolgezogene vnd in GOTTes Wort erfarne Jungfrewlein ſein auch geweſen die
Maria vnd Martha Schweſtern des lieben Laza=
F279-003r,11 ri/ den der Herr Chriſtus von todten erwecket/ Jo=
F279-003r,12 han.11. Item die Tochter Philippi des Diacon/ Acto.21. Priſeilla/ Aquilae Hausfraw/ iſt ſo gelert
geweſen in Gottes Wort/ das ſie auch Apollo den mitge=
F279-003r,13 huͤlffen S. Pauli am Wort Gottes/ vnd Biſchoff zu Corintho vnterweiſet/ vnd in der Lere beſtettiget/
Acto.18. Loiden vnd Euniten/ die Grosmutter vnd Mut
F279-003r,14 ter S. Timothei rhuͤmet S. Paulus2. Timot.1. das ſie einen vngeferbten Glauben gehabt/ vnd auch
dem Timotheo die rechte reine Lere eingebildet haben. Ferner wenn wir nu nach der Apoſtelzeiten/ die Kirchenhiſtorien
durch ſchlagen wolten/ wurden ſich vnzehliche Exempelfinden/ das Chriſtliche Oberkel= ten alzeit die verſehung gethan/
das Megdleinſchu=
F279-003r,15 len ſein gehalten worden/ vnd das Gottsfuͤrchtige Eltern die Iren dahin geſchickt haben: Das ichs a=
F279-003r,16 ber nicht zulang mache/ wil ich allein etliche fuͤrneme anziehen. In Tripartita Hiſtoria Euſebij leſen
wir/ das zu zeiten des Mammeluckiſchen Kayſers Juliani/ eine Jungfrawen Schulmeiſterin geweſen/ die mit froͤ=
F279-003r,17 licher ſtimme neben jren Schulkindern geſungen hat den Vers aus dem115. Pſalm/ Die Goͤtzen der
Hey=
F279-003r,18 den/ welchen vnſer Keiſer hoffieret/ ſind nur Silber vnd Gold/ von Menſchenhenden gemacht/ vnd
das eben zu der zeit/ da der Keyſer mit ſeinem Volck fuͤr jrer Schul voruͤber zog. Monica/ die Mutter des H. Auguſtini/
hat jren Heidniſchen boͤſen Man/ zum Chriſtenthumb bracht/ vnd Iiren Son den H. Auguſtinum aus der Manicheer
Irthumb/ durch Gottes huͤlffe errettet/ vnd ſchreibt man ferner von Ir/ das ſie eine Schul/ darin in die300. Jungfrawen
geweſen/ gehalten. Katharina die H. Jungfrawe/ ſchreibt man/ ſey ſo gelert geweſen/ das ſie zu Alexandria in Egyp
F279-003r,19 ten/ mit50. ſpitzfindigen Grammaticis diſputirt/ vnd die auch alle vberwunden/ vnd zum Chriſtlichen
Glauben bekeret habe. Theodolinda Garibaldi/ des Beyeriſchen Koͤ=
F279-003r,20 nigs Tochter/ ein beleſenes Frewlein/ hat Egilul=
F279-003r,21 phum jren Gemahl/ ſampt dem gantzen Longobardi
F279-003r,22 ſchen Koͤnigreich/ zum Chriſtlichen Glaube bekeret. Gyſilda/ Henrici des andern Roͤmiſchen Keiſers
Schweſter/ hat durch jre in Gottes Wort geſchick=
F279-003r,23 lichkeit/ Stephanum jren Herrn vnd Gemahl/ ſampt dem gantzen Koͤnigreich Vngern gewonnen.
Gotthetilda/ die Tochter Cilperici/ des Burgun
F279-003r,24 diſchen Koͤnigs/ iſt neheſt Gott eine vrſach geweſen/ das Clodaneus jr Ehegemahl/ ſampt der gantzen
Kron Franckreich/ die Chriſtliche Religion angeno=
F279-003r,25 men hat/ darinnen ſie von Jugend auff vnterwieſen war/ vnd trefflich zugenomen hatte. Dieſe
Vrſachen vnd Exempel/ habe ich der hal=
F279-003r,26 ben nach der lenge erzelen woͤllen/ die Obrigkeiten/ ſo zu vnſer zeit regieren/ auch damit zu bewegen/
das ſie nicht allein KnabenSchulen verordnen ſollen/ ſondern ſich auch vmbſehen nach ehrlichen Matro=

F279-003r,27 nen/ eines ehrlichen wandels vnd guten geruchts/ vnd denſelben die Meidlein zu leren befohlen. Es
ſoll auch die Oberkeit denen Perſonen noͤ=
F279-003r,28 tige vnterhaltung geben/ vnd ſollen die Eltern ſich auch danckbar gegen ſie erzeigen/ wie dauon
weiter meldung geſchicht/ in der loͤblichen Stat Braun=
F279-003r,29 ſchweig Kirchenordnung/ wer luſt dazu hat/ mag al=
F279-003r,30 da weitern bericht leſen. Wenn aber die Eltern alſo arm vnd vnuermuͤ=
F279-003r,31 gen ſein/ das ſie jre Toͤchter nicht zur Schulen hal=
F279-003r,32 tenkoͤnnen/ wer es billich/ das die Vorſteher des ge
F279-003v,01 meinen Kaſtens/ denſelben etwas zu huͤlffe geben/ damit ſie an ſolchem guten werck nicht moͤchten
ge=
F279-003v,02 hindert werden/ vnd wuſte ich zwar nicht/ wo man Almuſen koͤnte beſſer anlegen/ als auff ſolche
weiſe? Verhoffe was Chriſten ſein/ werdē ſich auch in deme der gebuͤr wiſſen zuuerhalten. Nu werden aber die Naſenweiſen
Kloͤglinge mit jren einreden komen/ vnd alſo ſprechen/ Das die Megdlein mit Neen/ Spinnen/ waſchen/ fegen/ ba=
F279-003v,03 cken/ brewen/ Kinderwarten/ vnd anderer Hausar=
F279-003v,04 beit vmhgehen ſollen/ vnd nicht zum muſſiggang ge
F279-003v,05 wehnet werden. Darauff iſt die antwort/ das es bil
F279-003v,06 lich vnd recht/ das ſie zu ſolcher arbeit aufferzogen/ vnd nach hoͤheſtem vermoͤgen von ledig gehen
abge=
F279-003v,07 halten werden/ denn daraus nichts guts kompt/ wie die H. Schrifft neben der teglichen erfarung an
vie
F279-003v,08 len orten bezeuget. Aber gleichwol ſol man zu erſt Gottes Reich ſuchen/ vnd die Kinder erſtlich zu
Gottes Wort vnd ſeiner furcht halten/ ſonſt iſt bey der arbeit wider ſegen/ gluͤck noch heil/ Pſal.127. Mach.6. So koͤnnen
auch die Kinder/ weil ſie noch jung vnd ſchwach ſein/ zu groſſer arbeit nicht viel helffen/ ſondern gehen doch dem Spiel
vnd andern vnnoͤti=
F279-003v,09 gen dingen nach/ iſt derhalben viel beſſrr/ das ſie in der Schule Chriſtliche vnd noͤtige vbungen
haben/ koͤnnen gleichwol zeitlich gnug/ zur arbeit gebraucht werden/ Denn ſo viel ſie beduͤrffen/ koͤnnen ſie faſt am Jar
oder auffs lengſte in zweyen Jaren lernen/ gilt derhalben die erſte eynrede weniger den̄ nichts. Andere wenden fuͤr/ das es
vrſach gebe zu leicht
F279-003v,10 fertigkeit vnd vntugenden/ wenn Jungfrawen le=
F279-003v,11 ſen oder ſchreiben koͤnnen. Item/ das ſie offt ſchrei=
F279-003v,12 ben oder leſen was jnen nicht gebuͤre. Darauff ant=
F279-003v,13 worte ich/ das die leichtfertigkeit nicht allein durch=
F279-003v,14 leſen oder ſchreiben/ ſondern auch durch viel andere wege/ als alzuuiel nachgeben/ vnd boͤs Exempel
der Eltern koͤnne verurſacht werden. Im falle aber das etliche wenig wehren/ die ſolche nuͤtzliche gaben mis=
F279-003v,15 brauchten/ die mus man Gott vnd der zeit befehlen/ vnd gleichwol thun was Gott befohlen hat/ vnd
was recht iſt/ denn es iſt kein ding auff Erden ſo gut oder heilig/ das nicht koͤnte durch boͤſe Leute gemis=
F279-003v,16 braucht werden/ vnd wenn ſolche Eynrede gelten ſolte/ muſte man alle gute ordnung abſchaffen/
denn allenthalben vnrichtigkeit vnd vnordnung volauff mit vnterlauffen/ aber hie gilt die regel/ Abuſus non tollit
Subſtantiam. Die dritten geben fuͤr/ das man die Kinder all=
F279-003v,17 zu hart helt in den Schulen/ vnd das es jnen zu ſch=
F279-003v,18 wer werde/ alſo lang ſtil ſitzen. Item/ das ſie bloͤd vnd zu halben Nonnen daruͤber werden. Denen
ha=
F279-003v,19 be ich in folgender Commedien( welche ich Meid=
F279-003v,20 leinSchule, nenne) etlicher maſſen geantwortet/ vn̄ darinne feiner Reymweis zuſamen gezogen/ was
in den Schulen pflegt vorzulauffen/ wie Gottloſe/ grobe Leute dauon pflegen zu vrtheilen/ vnd was fle von denen/ ſo
Schulen dienen/ halten/ habe auch Exempelweis fuͤrgebildet/ wie die Kinder pflegen zu gerhaten/ wenn man jhnen in der
Jugend den Zaum zu lang leſſet/ vnd den Ruͤcken nicht beuget/ wenn ſie noch Jung ſein/ wie ich denn ſolches zum theile
ſelbs geſehen vnd gehoͤret/ weil ich in Paeda=
F279-003v,21 gogijs vnd Schuldienſten der Jugend nach meiner einfalt/ zu Roſtoch/ Eysleben vnd in meinem lie=
F279-003v,22 ben Vatterland Oſterwick/ bin vorgeſtanden/ vnd ſie geleret habe. Wiewol ich aber gern bekenne/
das dieſe meine Arbeit faſt geringe ſey/ vnd das andere eltere erfar
F279-003v,23 nere/ vnd geletere Leute wol etwas beſſers vnd foͤrmlichers hieuon hetten ſchreiben koͤnnen/ Der=
F279-003v,24 wegen auch one not moͤchte geachtet werden/ dieſe geringſchetzige arbeit durch den Druck zu
publicie=
F279-003v,25 ren. Jedoch/ dieweil ich ſie vielen hochgelehrten vnd trefflichen Mennern/ meinen liebē Herrn
Precepto=
F279-003v,26 ribus/ vnd Freunden/ durch zu leſen/ vnd dauon zu ludicieren vbergeben/ haben ſie jnen dieſe muͤhe
guͤn=

F279-003v,27 ſtiglich gefallen laſſen/ vnd bey mir angehalten/ ſie durch den Druck auch andern mitzutheilen/
ſonder=lich weil vormals jres wiſſens/ der geſtalt/ von die=
F279-003v,28 ſer Materia nicht geſchrieben were/ auch das ſie gute hoffnung hetten/ es wurden ſich etliche Eltern
hier=
F279-003v,29 aus beſſern/ ſich anders in die Kinderzucht ſchicken/ vnd gegen frome Schuldiener vn̄ Dienerinne
freund
F279-003v,30 licher vnd danckbarer ſich erzeigen/ denn gemeinig=
F279-003v,31 lich zu geſchehen pflegt. Dieſen zu folgen vnd willfa=
F279-003v,32 ren/ hab ichs in Gottes namen gehen laſſen. Vnter ewrem Namen aber tugentſame Frawen/ vnd
liebe beicht vnd Pfarkinder/ hab ich dieſe Meid=
F279-004r,01 leinſchul/ vmb folgender vrſach willen/ woͤllen publi=
F279-004r,02 cieren vnd ausgehen laſſen. Erſtlich/ weil jr durch Gottes Geiſt vnd Gnade geregieret/ Gottes wort
gerne vnd fleiſſig hoͤret/ der heyligen hochwirdigen Sacramenta offt ge=
F279-004r,03 braucht/ auch neben ewren lieben Herrn vnd Haus=
F279-004r,04 wirten die Prediger vnd Kirchendiener ehret vnd fordert/ von Chriſtlichen Schulen vnd derſelbē
Die=
F279-004r,05 ner vnd Dienerinnen viel haltet/ gerne vnd willig=
F279-004r,06 lich womit jr koͤnnet/ willfaret vnd handreichung thut. Darnach gehen ewre tugentſamigkeiten/ als
Gottfuͤrchtige Chriſtliche Hausmuͤtter/ in dem/ vie=
F279-004r,07 len andern mit guten Exempeln fuͤr/ das jr ewre lie=
F279-004r,08 be Toͤchterlein vnd Soͤnlein/ bald von jugend auff mit groſſem fleis zur Schulen/ zum Gebet/ vnd lie=
F279-004r,09 ben Catechiſmo ziehet vnd haltet/ Welche auch zum theil( ob ſie gleich von jaren jung) in den
fuͤrnemb=
F279-004r,10 ſten ſtuͤcken Chriſtlicher lehr/ vnd auserleſenen Lehr vnd Troſtſpruͤchen dermaſſen gegruͤndet vnd
geuͤbet ſeyn/ das es einem luſt vnd freude bringt ſolchs an=
F279-004r,11 zuhoͤren. Die werden nun auch( wie ich hoffe) neben euch dieſe Comedien mit luſt vnd liebe leſen/
vnd jrer Schul vnd Kinder hendel mit der zeit ſich dabey mit freuden erinnern. Zum dritten/ iſt mir von ewren lieben
Herrn vnd Hauswirten/ vnd euch/ in meinen kranckheiten vnd andern beſchwerungen/ vielfeltige handreichung mit labſal
vnd andern geſchehen/ wird auch noch teglich mir vnd den meinen von denſelben/ groſſe wolthat vnd huͤlffe erzeiget.
Nun erkenne ich mich von wegen Gottes Gebots ſchuldig vnd pflichtig/ das ich ſolche wolthaten/ als ein Danckbarer/
ruhmen/ in friſchen gedechtnis behalten/ vnd auch mit der that/ ſo viel mir jmmer muͤglich/ vergelten ſol. Nachdem
ſolchs meines vnuermuͤgens halben in zeitlichen Guͤtern/ nicht dermaſſen/ wie ich gerne wolte/ geſchehen vnd geleiſtet
werdē kan/ hab ich mit dieſer geringen einfeltigen/ vnd doch( wie ich hoffe) nicht gar vnnuͤtzen arbeit/ mein danckbares
Gemuͤt/ etlicher maſſen zuerkennen geben woͤllen/ der guten zuuerſicht/ E. C. werden ſolchs alſo in beſten vermer
F279-004r,12 cken/ willig von mir auff vnd annemen/ vnd jnen guͤnſtiglich gefallen laſſen/ bis ichs einmal durch
Gottes huͤlff vnd beyſtand werde verbeſſern koͤn=
F279-004r,13 nen/ Das aber bin ich vmb Ewere T. vnd die ewern/ neben meinem andechtigen Vater vnſer/ auch
ſonſten hohes vermuͤgens zuuerdienen ſchuͤldig vnd willig/ vnd thu E. T. hiemit ſemptlich/ vnd ſonder=
F279-004r,14 lich neben ewern lieben Haushern vnd Ehemennern/ meinen guͤnſtigen Herrn vnd Freunden/ auch
derſel=
F279-004r,15 bigen lieben Kinderlein/ in den gnedigen/ Allmech=
F279-004r,16 tigen ſchutz/ des getrewen lieben Gottes/ zu zeitli=
F279-004r,17 cher vnd ewiger Wolfart/ befehlen. Datum Eysle=
F279-004r,18 ben/ den12. Martij am tage Gregorij/ da man nach altem brauch Schulfeſt zu halten pfle
F279-004r,19 get. Im Jar nach Chriſti vnſers lie=
F279-004r,20 ben Herrn Geburt1572. E. E. T. Williger M. Conradus Porta/ Caplan zu S. Niclas. Perſonen dieſes
Spiels. Iſagoge Vorrederin. Argumentatrix ſagt den Inhalt. Chriſtina die gehorſame Tochter. Magdalena die mutwillige.
Euſebia die Gottfuͤrchtige Fraw. Epicurea die Gottloſe. Modeſta jre Magd. Monica Schulmeiſterin. Euphroſina jre Magd
Prima Secunda Schulmeidlein. Tertia Acolaſta die loſe Dirn. Agatha die alte Ehrliebende Ma=
F279-004r,21 tron. Polydola das alte boͤſe Weib. Concluſio beſchlus. Iſagoge. Gotts gnad ſey mit euch lieben Leut
Alln/ die jr ſeid erſchienen he[…]t/ Dieſes Spiel anzuſehen nu/ Ich bitt/ hoͤrt mir mit vleiſſe zu/ Wohin dis Spiel gerichtet
iſt/ Denn wenn jr ſolches hoͤrt vn[…] wiſt/ So wirt es euch mit nicht thun bang/ Das jrvns […]olt zu[…]hen lang. Es ſein
[…]etzt viel Leut in der Welt/ Die trachten nur nach Gut vnd Gelt/ Verachten derhalb Lehr vnd Kunſt/ Vnd was dazu
gehoͤret ſunſt/ Den Schulen ſind ſie bitter feind/ Denn jetzt fuͤrwar ein jeder meint/ Was die vnnoͤtig vnkoſt ſol/ Man
koͤnt jr doch entrhaten wol/ Vnangeſehen/ was Gott gebeut/ Vnd ſein jetzt faſt vier hauffen Leut/ Die Chriſtlich Schulen
haſſen thun/ Wil ſie jetzt kurtz erzelen nun. Erſtich iſt das gemein Geſind/ Das lebet wie ein S[…]hwein vnd Rind/
Vnd meint es lieg nicht gros daran/ Ob ſie gleich kei[…]e Schulen han/ Sie woͤlln jr Kinder doch wol zihn/ Laſſen ſie in
tag leben hin. Die andern ſein geitzige Leut/ Die trachten nur auff reiche beut/ Wenn ſie ſchlechts deutſche Schreiber

han/ Da einer ſo viel lernen kan/ Das er zum Kauffman tuͤchtig ſey/ Denn meinen ſie/ es ſey nur frey/ Ob man ſonſt
mehr lern oder nicht/ Vnd iſt jr thun dahin gericht/ Das ſie hie vollauff moͤgen han/ Die Seel moͤg kriegen was ſie kan.
Was glerte Leute? ſagen ſie/ Sein doch faſt Bettler alle die/ So trewlich l[…]ren Gottes […]ort/ Man lei[…] ſie ſchier an
keinem ort/ Wer wolt denn/ wo mans beſſern kan/ Sein Kinder gern ſtudieren lan? Die dritten/ ſein die Leſterer/ Die
vnuernuͤnfftig faren her/ Vnd ſagen das nichts gutes je/ Aus den Schulen gekommen ſey/ Gelerten die verkerten ſein/
Sprechen ſie/ durchaus in gemein/ Wenn jrgend einer vnrecht lert/ Im Predigampt/ oder verkert/ Ein boͤs Juriſt ein gute
ſach/ So treiben ſie nur hohn vnd ſchmach/ Mit allen Glerten in gemein/ Darunter trefflich Leute ſein/ On welche Kirch
vnd Weltlich reich/ Miteinander fielen zugleich/ Das thun die Scharrehanſen all/ Vnd Thalerjunckern one zal/ Die ſelber
nichts gelernet han/ Vnd woͤlln auch kein gelerten Man/ Bey ſich leiden im Regiment/ On welch es doch bald nimpt ein
end. Die vierdten ſein gar Naſen klug/ Sprechen es ſey Vnkoſt genug/ In allen Regimenten faſt/ Sollen derhalben mit
der Laſt Beſchweret werden nicht/ all Jar/ Schuldiener zu beſolden gar/ Dieweil mans Gelt wol ſonſten kan/ Auff ander
wege legen an. Die ſein des Teuffels eigen Heer/ Verachten alle Kuͤnſt vnd Lehr/ Da es doch ſein die beſten Gabn/ Die
einer kan auff Erden habn. Dieſe all die jr habt gehort/ Sein ſtrack zuwider Gottes Wort/ Die lieben kleinen Kinderlein/
Von Jung auff ſollen leren fein/ Vnd ſtets auffziehen zu dem Herrn/ Das ſie in zucht Gott furchten lern/ Daraus folgt
nutz vnd fromen viel/ Wie ſolchs anzeiget vnſer Spiel. Hinwider wird auch kunt gethan/ Was die verechter dauon han/
Wenn ſie verachten Zucht vnd Ler/ Vnd was dienet zu Gottes ehr/ Drumb bitt ich hoͤrt mit vleiſſe zu/ Die da kompt wird
berichten nu/ Was der Inhalt ſey in dem Spiel/ Seid ſtille wer es hoͤren wil. Argumentatrix. Ich zweiffel nicht jr ſein gar
viel/ Die ſich wundern vber dem Spiel/ Das all Perſonen gros vnd klein/ Nur Weibesbild darinnen ſein. Das iſt geſchehn
aus gutem rhat/ Dieweil es ſonſt den namen hat/ Das es Meidleinſchul heiſſen ſol/ So duncket mich/ es ſteh auch wol/
Das die that mit dem namen fein/ In allem ſtimme vberein. Vnd das jrs recht vernemen kunt/ So mercket den Inhalt
von ſtund. Ein Frawe heiſt Euſebia/ Die hat ein Tochter Chriſtina/ Dieſelb iſt from/ zuͤchtig vnd ſtil/ Thut gerne was
die Mutter wil. Wie ſie wil in die Schule gehn/ Findet ſie auff der Gaſſen ſtehn/ Magdalen/ die jr war bekant/ Epicurea
iſt genant. Ir Mutter/ der ſagt ſie ſo viel/ Das ſie auch in die Schule wil/ Epicurea leſts geſchehn/ Vnd ſpricht aus ſpot
ich wil zuſehn/ Was doch noch werde folgen draus/ Aber jr Tochter leufft heraus/ Wil nicht wie ander Kinderlein/ Gern
ſtil ſitzen vnd lernen fein/ Sondern iſT vnbendig vnd wild/ Thut nichts/ denn das ſie zeit verſpielt. Vnd wie man ſie
wil ſtraffen drumb/ Leufft ſie dauon vnd wil kurtzumb/ Gantz vnd gar vngeſtraffet ſein/ Find ſich zu jrer Mutter heim/
Beleugt die from Schulmeiſterin/ Da ſitzt die Mutter auff jrn Sinn/ Schilt vnd flucht jr mit vngedult/ So ſie doch hatte
keine ſchuld/ Desgleichen auch Euſebia/ Redet ſie auch gar ſchimpfflich nach/ Nimpt jr Tochter wider zu haus/ Meint
ſie wil was guts ziehen draus/ Aber da wird ſie bald verfurt/ Acolaſta trewlich zuſchurt/ Das ſie jr Mutter ſtilt den Wein/
Gelt/ vnd was mehr dabey moͤcht ſein/ Vnd das ſolchs mag ein fortgang han/ Dazu gar redlich helffen kan/ Das alte/ boͤs/
betrieglich Weib/ Vnd hebt noch dazu an ein keiff/ Als hett ſie nie vnrecht gethan/ Das die Mutter mus gehn dauon.
Darnach die arme Magd ſie plagt/ Von einem Haus zum andern jagt/ Welche vermeld/ jr Tochter ſey/ Dort gar bey loſer
Kumpaney/ So warnet ſie auch Agatha/ Das jr denn gehet alſo nah/ DAs ſie mit zorn leufft fuͤr das haus/ Wil Ir Tochter
haben heraus/ Drewet/ macht ſich vnnuͤtz gnug/ Vnd treibt allerley vngefug. Kriegt aber auch ein ſolch antwort/ Das ſie
wol nicht gar gerne hort. Mus dauon gehn vnd ſchafft nicht viel/ Weis ſchier nicht was ſie machen wil. Letzlich Magdalen
kompt zu mas/ Gleich mit Chriſtinen auff der ſtras/ Klagt der jr leid vnd vngefell/ Darin ſie ſey gerhaten ſchnel/ Spricht/
ich wil forthin werden from/ Wenn ich wider zu gnaden kom/ Ach Chriſtin wenn die Mutter dein/ Mich wider wolte
bitten ein? Euſebia ſich bewegen leſt/ Vnd thut bey jr das allerbeſt/ Epicurea iſt zornes vol/ Das ſie jrn mut nicht kuͤlen
ſol. Doch leſt ſie bald bereden ſich/ Vnd werden wider eintrechtig/ Da ſie vorhin vnfreunde warn/ Magdalen thut kein
muͤh nicht ſparn/ Nachdem ſie wird mit ſchaden weis/ Behelt alſo die Schul den preis/ Das viel guts aus jr kome her/ Vnd
iſt Irer beyder beger/ Das Magdalen wider kom rein/ Vnd lerne zucht vnd tugend fein. Das iſt der Inhalt in dem ſpiel/
Hoͤrt/ was Chriſtina ſagen wil. Ac tus primi Scena prima. Chriſtina/ Magdalena. Chriſtina Sih/ Magdalen was thuſtu
hier/ Das thut gar nicht gefallen mir/ Mich dunckt es ſteh dir nicht wol an/ Was du ſolt auff der gaſſen gahn/ Denn
daraus folget viel vnrhat/ Wie man mich offt berichtet hat/ Das einer der thut muͤſſig gahn/ Bald in ein Suͤnd gerhaten
kan/ Ich kan zwar auch nicht ſchaffen viel/ Gleichwol mein Mutter haben wil/ Das ich daheime ſtets mus bleiben/ Vnd
drauſſen keinen mutwilln treiben. Magdalena. Hoͤr da/ wie from dis Meidlein iſt? Wenn du gleich von keim Spiele wiſt/
Wil ich in meinen Jungen Jarn/ Des ſpiels vnd wolluſt gar nicht ſparn/ Weiſzu es beſſer/ magſtus thun/ Ich geh dorthin
zum Spiele nun. Chriſtina. Ey Magdalen/ das machts nicht aus/ Das wird gar vbel halten haus/ Ich weis wol das die
Kinder klein/ Zu groſſer arbeit nicht nutz ſein/ Doch ſoln wir in der Jugend bald/ Was lern/ denn wenn wir werden alt
So iſts zu ſpat/ weil alte Hund/ Noch keiner bendig machen kunt. Magdalena. Du biſt nun worden mechtig weis/ So ſag
mir doch/ ich bitt mit vleis/ Was thuſtu denn? Spielſtu denn nicht? Dauon mir jetzund thu bericht. Chriſtina. Dort geh
ich in die Schul hinein/ Das wil haben die Mutter mein/ Da lern ich betn vnd leſen fein/ Das mus ja vngleich beſſer ſein/
Als das ich hie lieff hin vnd her/ Gleich als wenn ich ein Buͤbin wer. Magdalena. Du biſt ja toll/ das hoͤr ich wol/ Ein
Jung ſtudirn vnd lernen ſol/ Was gehet das vns Meidlein an/ Da wird noch lang kein Doctor von. Chriſtina. Ob gleich
kein Doctor wird aus mir/ So wil ich doch das ſagen dir/ Ich wolt ja gerne ſelig werden/ Drumb mus ich auch ja beten
lernen/ Vnd wenn ichs ſelber leſen kan/ Behalt ich ja viel mehr dauon/ Denn wenn ichs hoͤr vom Predigſtul/ Darumb geh
mit mir in die Schul/ Vnd ſeh/ wie es zugeht ſo fein/ So wirſtu ſtets gern gehn hinein. Magdalena. Du rhuͤmeſt ſehr/
ich wils wol ſehen/ Mus doch zu meiner Mutter gehen/ Vnd jr vor melden deinen rhat/ Wenn ſie mirs denn erleubet

hat/ Wil ich dich wider ſprechen an/ So ſols als denn ein fortgang han. Chriſtina eilet nach der Schule/ vnd ſpricht
vnterwegen. Ey thu das nur/ ach wie hab ich/ Alhie ſo lang geſeumet mich/ Ich furcht es hab geſchlagen lang/ Ich mus
fortgehn mir iſt gar bang. Ac tus primi Scena ſecunda. Magdalena/ Epicurea. Magdalena. Hoͤrt Mutter/ was ich ſagen
wil/ Dort war ich jetzund bey dem Spiel/ Da kam des Nachtbarn Tochter gehn/ Die Chriſtin/ vnd blieb bey mir ſtehn/
Schalt mich fein wol das ich wer wild/ Vnd ſo viel guter zeit verſpielt/ Sie ſagt mir von der Megdleinſchul/ Ich gdacht
ſie wer auffm Predigſtul/ So viel ſagt ſie mir her von Gott/ Erſtlich hielt ich jr Red fuͤr ſpot/ Doch hat ſie mich ſo lang
geplagt/ Das ichs jr habe zugeſagt/ Seid jrs zu fried? ſo wil ich ſehn/ Wie es moͤg in der Schul zugehn. Epicurea. Es iſt
war/ wie der alte ſang/ Alſo war auch der Jungen klang/ So gehts auch mit Chriſtinen zu/ Die hoͤret ſchon gras wachſen
nu/ Sie iſt kaum einer Kroͤten gros/ Noch weis ſie vber alle mas/ Viel waſchens von dem Pfaffenwerck/ Von Schul vnd
anderm Affenwerck/ Vnd das dunckt mich kein wunder ſein/ Sie wird der Mutter folgen fein/ Die wil den Heiligen/
wie ich mein/ Abbeiſſen beyde Fuͤs vnd Bein. Mich wundert wie es wird zugehn/ Vnd wie es in meim Haus wird ſtehn/
Wenn ich den Sontag ſolt dreymal/ Die Predigt hoͤren vberal? Nu hoͤrt das Weib all Werckeltag/ Auch wol ein Predigt/
wie ich ſag/ Vnd das ja niemand bleib im Haus/ Mus Chriſtin in die Schul hinaus. Ja ſolt ich ſo zur Kirchen gehn/ So
wird mein handel vbel ſtehn/ An Bettelſtab mus ich fuͤrwar/ Ey denn zum ende kem da Jar/ Darumb las bleiben liebes
Kind/ An Gelt vnd Gut dir nichts zu rint/ Ich hab nicht leſn noch neen lern/ Noch ſchweb ich jetzt in groſſen ehrn.
Magdalena. Ey Mutter ſeid zu fried damit Es kan euch ja viel koſten nit/ Wils nur acht tage ſehen an/ Darnach wil ich
wol rauſſer gahn/ Gefelt mirs nicht/ folgt mir in dem Ich haltes ſey nicht vnbequem. Epicurea. Wolan geh du hinein
ins Haus/ Vnd breng mir meinen Mantel raus/ Kan ich jr Mutter treffen an/ Woͤllen wir vnterredung han/ Von dem
allen/ darnach wil ich/ Nach noturfft auch berichten dich. Ac tus primi Scena tertia. Euſebia kompt aus der Kirchen/
vnd klagt vber der Leut vntugend. Ach Gott/ wie gehts doch jetzund zu/ Was wil doch hieraus werden nu? Wir haben
rein das Goͤttlich Wort/ Das ich denn jetzung hab gehort/ Ja wol ſo rein vnd wol ſo klar Als es zun zeiten Chriſti war/
Wie aber die Leut beſſern ſich/ Das ſihet man teglich duͤnckt mich. Man iſt ſchon muͤd der reinen Lehr/ Es wird den
Leuten mechtig ſchwer/ Das ſie ſolln hoͤrn das Goͤttlich Wort/ Das ſelig macht beid hie vnd dort. Ha daben leſt mans
bleiben nicht/ Sondern wie ich jetzt bin bericht/ So ſchmeht man ſehr die diener ſein/ Vnd macht jnen viel Angſt vnd
Pein. Es jagt vnd plagt ſie wer da kan/ Vnd wil noch haben recht gethan/ Drumb ſtrafft auch Gott mit fewr vn̄ ſchwert/
Vnd anderm vnheil hie auff Erd. Ich furcht die Welt werd nicht lang ſtehn/ Sih aber/ wer kompt dort hergehn? Mich
duncket das ſie wincke mir/ Mus hoͤren/ was ſey jr beger. Epicurea. Ir liebſte Nachtbarinne mein/ Der lieb Gott woͤll ſtets
bey euch ſein/ Der geb euch einen guten tag/ Bin euch nun lang gegangen nach/ Vnd wenn jrs nur gewarten kunt/ So
wolt ich ſagen euch jetzund/ Warumb ich zu euch kom hieher/ Vnd was entlich ſey mein beger. Euſebia Ja ſagt nur her/
ich hoͤr es gern/ Es ſol mich gentzlich nicht beſchwern/ Ich wolt jr ſprechet mich offt an/ Gar guter wil geſcheh mir dran/
So koͤnt ich euch mein not thun klagn/ Vnd jr mir ewre wider ſagn. Epicurea. Mein Len war newlich auff der Stras/ Vnd
ewr Chriſtin komen zu maſs Hat ſie geſcholten mechtig ſehr/ Geſagt/ das es gar nicht fein wer Das frome Kinder ſolten
ſo Vmblauffen/ wie die ſchaden fro/ Sie hett jr von der Schul geſagt/ Vnd entlich auch ſo viel geplagt/ Das mich Lehn
hat geſprochen an/ Sie woͤll mit in die Schule gahn/ Darumb bin ich bald gangen her/ Wolt hoͤren/ obs gerhaten wer/
Das Megdlein in der Schule lern/ Welchs doch den Knaben thut zughoͤrn/ Mich dunckt es ſey ein Affenſpiel/ Geſcheh
nur fuͤr die langeweil. Euſebia. Ey Nachtbarin/ das iſt nicht fein/ Sol ein Chriſten ſo Gottlos ſein? Wiſt jr nicht Gotts
ernſten befehl/ Der gebeut bey verluſt der Seel/ Wir ſollen forſchen in der Schrifft/ Vnd das beyleib verſeumen nicht/
Denn die lert vnd von Gottes Son/ Wie er iſt vnſer Mitler ſchon/ Vnd wie wir ſolln mit jm zu gleich/ Ererben all das
Himelreich. Darumb muſſen ja Schulen ſein/ Da vnſer liebe Kinder klein/ Zu Gottes furcht erzogen werden/ Das iſt das
beſt kleinot auff Erden/ Vnd iſt mein rhat/ ſchickt ſie gar bald Zur Schul/ denn wenn ſie werden alt/ So kan man ſie
nicht zihn zu recht/ Sondern ſein gar vnbendig ſchlecht. Epicurea. Koſt es auch viel/ gibt man auch was? Das ſagt mir
erſt/ das ich mich bas Zuſchicken weis/ ich wil mit jr/ Nun hingehn/ wenns gefellet mir/ Las ich ſie da/ wo nicht/ ſol ſie
Bey mir daheime bleiben je. Euſebia. Ey da nimp man geringes Gelt/ Man gibt was einem wolgefelt/ Wer nichts hat/ der
darff geben nicht/ Deſſelbe ſeid von mir bericht. Epicurea. Wolan ich danck euch hefftig ſehr/ Das jr mir habt geben die
lehr/ Ich wil nun gehn zu dieſer friſt/ Vnd ſehen was der handel iſt. Wie Euſebia von jr gehet/ redet ſie dis bey jr ſelber.
Fuͤrwar die Fraw ſolt Doctor ſein/ Dieweil ſie kan Predigen ſo fein/ Mich wundert/ wie den Leuten doch/ Zu ſinn mus
ſein? ich ſag das noch/ Ich kan nicht mit der Pfafferey/ So vmbgehen/ doch wil ich frey/ Mich zu der Schulen machen
nu/ Vnd mein Megdlein jr bringen zu/ Vnd wirds denn gut/ ſo lob ichs mit/ Sonſt wil ichs noch bald gleuben nit/ Das
dem alſo ſey mit der that/ Wie ſie mir vorgeblewet hat. Muſica. Ac tus ſecundi Scena prima. Epicurea/ Morica. Epicurea.
Schulmeiſterin ein guten tag/ Wenns euch jetzt nicht brecht vngemach/ Das jr hie kunt ein wenig ſtan/ Wolt ich euch
vmb was ſprechen an. Morica. Seid mir wilkomen Erbar Fraw/ Hab jetzt zu thun nichts ſo genaw/ Sagt mir her/ was
iſt ewr beger/ Ich hoͤr euch gern on als beſchwer. Epicurea. Ein Fraw Euſebia genent/ Die jr on zweiffel auch wol kent/
Mein Nachtbarin hat mir geſagt/( Nach dem ich ſie vmb rhat gefragt) Das jr hie habt ein Kinderler/ Drumb bring ich
auch mein Tochter her/ Vnd bitt/ wolt ſie annemen bald/ Dieweil ſie noch nicht worden alt/ Das ich ſie brauchen kunt
im Haus/ Sonſt ſolt ſie warlich nicht hinaus/ Lernt ſie nicht viel/ hat ſeine maſs/ Nur das ſie kome von der ſtras. Monica.
Erbare Fraw/ vnd forderin/ Euſebiam ewr Nachtbarin/ Ken ich gar wol/ vnd weis auch/ das Sie ſich bevleiſt on vnterlas/
Das ſie fuͤr ſich Gottſelig ſey/ Vnd jre Kinder auch dabey/ Von Jugend auff zu Gottes ehrn/ In zucht vnd furcht erzogen
werdn. Befehlt mir auch das ſie den rhat/ Euch auff ewer bitt gegeben hat/ Doch wird ſie euch ein ander ban/ Denn jr

noch ſagt/ gezeiget han/ Nemlich/ das man nach Pauli Lehr/ Die Kinder zieh zu Gottes ehr/ Ler ſie kennen den rechten
Gott/ Vnd wie wir ſein von Suͤnd vnd Todt/ Erloͤſt durch Chriſtum/ vnd fort an/ Das ſie jn ſollen ruffen an. In aller
not/ denn er allein/ Kan vns alzeit behuͤlfflich ſein. Vnd dabey ſol es bleiben nicht/ Sondern wie Paulus weiter ſpricht/
Nach der vermanung ſol denn fein/ Zucht vnd auch ſtraff bereitet ſein. Je lieber Kind/ je ſcherpffer Rhut/ Der Salomon
berichten thut. Man ſol ſie nicht in Buͤberey/ Mutwiln/ vnd freuel mancherley/ Laſſen auffwachſen/ ſondern jn/ Den
Ruck beugen/ weil ſie klein ſein/ Denn der noch nicht geboren iſt/ Der alte hund zu zehmen wiſt/ Das gleichwol nicht
ſey vbermas/ Setzet Paulus auch ferner das/ Man ſol ſo mit jn vmmegehn/ Das ſie nicht bloͤde fuͤr vns ſtehn/ Die Eltern
ſo dem komen nach/ Die koͤnnen on gros vngemach/ Ir alte tage bringen zu/ Bis ſit Gott nimpt zur ewigen rhu/ An jren
Kindern thun ſie ſehn/ Das ſie in groſſen ehren ſtehn/ Die andern han gros Hertzeleid/ Hie zeitlich/ vnd in ewigkeit.
Nun hab ich faſt vrſach erzelt/ Warumb kluge Leut in der Welt/ Die Schulen han gerichtet an/ Nicht das man drin ſol
ſpielen gan. Epicurea ad Specta=
F279-004r,22 tores. Behuͤt Gott fuͤr dem predigen all/ Hab mich verwundert etlich mal/ Das die Euſebia ſo kunt/
Das waſchen aus der Pfaffen Mund/ Das iſt aber ein Kinderſpiel/ Wenn man nur dieſe anſehen wil/ Der iſt die Zung
gletter denn jr/ Das Thut kuͤnlich geleuben mir/ Doch weil ichs hab gefangen an/ So mus es nun ſein fortgang han.
Epicurea zur Schulmeiſterin. Wolan Schulmeiſterinne gut/ Wiewol ich bin was vngemut/ Das ſo viel newes dinges iſt/
Auffkommen jetzt zu dieſer friſt/ Nach dem Luther ein newe Lehr/ Weis nicht von wan hat bracht daher/ Im Bapſthumb
warn mehr froͤmer leut/ Denn jr werden gefunden heut/ Noch war kein Megdleinſchul alda/ Doch weil ich hab geſaget ja/
Zu meiner Nachtbarin/ wil ich Mich ſelber luͤgenſtraffen nicht/ Das Megdlein ſol ein halbes Jar/ Zu euch gehn alle tage
zwar/ So lert ſie ſchreiben/ neen/ leſn/ Vnd als was jr wird noͤtig weſn/ Wenn das alſo geſchiehet nun/ Wil ich euch ein
verehrung thun. Monica. Fraw das iſt gar ein kurtze friſt/ Man kan das ding ja wie jr wiſt/ Eim nicht mit Leffeln gieſſen
eyn/ Es mus ſcharpffer verſtand da ſein/ Wenn eines in ſo kurtzer zeit/ Sol alles ſo behalten weit. Nun ich wil thun den
beſten vleis/ Den ich an ſie zu legen weis/ Thut ſie der gleich/ hoff ich ſie ſol Nach leng der zeit das lernen wol. Epicurea.
Wolan behuͤt euch jetzund Gott/ Sie ſol nu thun nach ewrm gebot/ Allein thut jr ja kein verdries/ Denn ich fuͤrwar das
an jr weis/ Das ſie ein ſchwaches Megdlein iſt/ So uiel ſag ich zu dieſer friſt. Monica. Hoͤrt Fraw/ die Leute pflegen
mir/ Wenn ſie jr Kinder bringen hier/ Zur danckbarkeit ein klein geſchenck Zugeben/ dabey ichs gedenck/ Vnd ſie dazu
mit groſſerm vleis/ Denn ſonſt geſchehn moͤcht/ vntermeis. Epicurea. Ja ja/ hoͤr da/ das dacht ich wol/ Das man die
Hend euch fuͤllen ſol/ Noch ſagt Euſebia jetzund/ Zu mir vor einer halben ſtund/ Man geb kein Gelt/ nur das die Lehr/
Gereichen moͤcht zu Gottes ehr/ Nun find ſich das viel anders hie/ Ich gdachts auch wol/ eh denn ich je Hieher ging/ es
muſt Geltſach ſein/ Ir ſeid all geitzig in gemein/ So viel ewr iſt in aller Welt/ Ir wolt nur jmmer haben Gelt/ Monica. Ey
Fraw/ wie ſol ich das verſtehn? Das wird mir warlich ſehr nah gehn/ Wenn mir ſolchs wuͤrde nach geſagt/ Ich hab noch
keine ausgeiagt/ Die mir aus armut nichts hat gebn/ Wils auch nicht thun bey meinem lebn. Die aber guts vermuͤgens
ſind/ Vnd mir zu bringen jre Kind/ Geben mirs/ wenn ichs gleich nicht heis/ Denn ſolten ſie jrs Bluts vnd Fleiſchs/
Sich nicht alſo viel nemen an/ Dieweil auch ein gar armer Man/ Einem Sewhirten was verehrt/ Das er ſich des minder
beſchwert/ Die Schwein zu warten wol mit vleis/ Solchs man ein gewon pfenning heis/ Wers denn ſeim Kinde nicht wil
thun/ Der iſt hie vngezwungen nun. Epicurea. Ey ich ſags auch derhalben nicht/ Aber das ſeid gleichwol bericht/ Ir ſolt
nicht meinen das ich hie/ In der Stat die geringſte ſey/ Hab noch wol mehr denn andere han/ Die man ſicht fuͤr die
reichſten an. Lert jr mein Tochter wol/ wil ich Auch recht wiſſen zu halten mich/ Jetzt hab ich gar kein Gelt bey mir/
Den Dreyling wil ich laſſen hier/ Gott behuͤt euch vnd habt in hut/ Das jr dem Kind kein ſchaden thut. Monica Das hat
kein not/ ich weis ja wol/ Wie ich die Kinder halten ſol/ Thut ſie was ich wil von jr han/ Kein Rhut ſol ſie nicht ruͤren
an/ Sagt ewrem Herrn ein guten tag/ Gott wend all ewer vngemach. Ac tus ſecundi Scena ſecunda. Monica/ Magdalena.
Monica fuͤret Magdalenen zu den andern Schulkindern vnd ſpricht. Nu lieb Tochter/ du haſt gehort/ Was mir die Mutter
ſagt fuͤr wort/ Du muſt thun nach dem willen mein/ So ſoltu wie mein Tochter ſein/ Wils dirs dazu geloben an/ Mit
keiner Rhute dich zu ſchlan. Magdalena. Was ſagt jr viel von rhuten mir/ Ich bin darumb nicht komen hier/ Ich wil
nur mit den Kindern ſpieln/ Vnd froͤlich ſein nach meinem willn. Monica. Mein Magdalen/ das thut es nicht/ Wil dir
geben andern bericht/ Die Schul iſt nicht gerichtet an/ Das man darin ſol ſpielen gahn/ Sondern ſie ſol ein Werckſtat
ſein/ Der zucht vnd vielenr tugend rein/ Vnd das man Gottes furcht da lehr/ Vnd ander zucht vnd tugend mehr/ Das die
Kinder beid gros vnd klein/ Fein ſchamhafft vnd fein furchtſam ſein/ Vnd nicht ſo beiſſen vmb ſich her/ Gleich wenns ein
kleines Hu͗ndlein wer. Wie du dir haſt gewehnet an/ Dauon muſtu fein abelan/ Setz dich dorthin an jenen ort/ Vnd ſey
nun auch fein zuͤchtig fort/ Las die augen nicht ſtets vmbgehn/ Das thun den Megdlein vbel ſtehn. Ac tus ſecundi Scena
tertia. Euphroſina/ Monica/ Mag=
F279-004r,23 dalena. Euphroſina. Fraw/ weil die Kinder all ſein hier/ Was ſoln zu erſt anfahen wir/ Sol ich ſie all
auffſagen lan/ Oder mit beten fahen an. Monica. Weil morgen ein gar gros Feſt iſt/ Wie jr all miteinander wiſt/ So lern
ein jeder ſein Gebet/ Das ich jm nechſt auffgeben thet. Magdalena wil nicht leiden/ das man jr das waſchen verbeut/ vnd
klage vber die Magd. Schulmeiſterin/ ewer maget hier/ Iſt gantz vnd gar zu wider mir/ Kan fuͤr jr keinen friede han/ Bitt
laſt ſie dauon abeſtan/ Das ſie wil reformieren mich/ Das leid ich keines weges nicht. Euphroſina. Megdlein/ behuͤt mich
Gott fuͤr dir/ Ich halte das dir freumet ſchier/ Hab dir geſagt kein boͤſes wort/ Das han die Kinder all gehort/ Ich ſprach
zu dir/ ſih auff dein Buch/ Bald ſtieſtu nach mir mit dem Schuch/ Du ſchickts dich noch gar wunderlich/ Zu deinem
lernen/ duncket mich. Monica. Das euch das gute Jar ankom/ Koͤnt jt nicht ſitzen ſtil vnd from/ Weil euch das Maul

zuknoͤpffen beid/ Das beiſſen ſol euch werden leid. Magdalena Wolt jr ſie denn nicht ſtraffen drumb/ Nun/ nun/ gut/
gut/ wolan kurtzumb/ Ich wils mitnichten vnterlan/ Sondern der Mutter zeigen an. Muſica. Ac tus tertij Scena prima.
Schularbeit Monica/ Chriſtina/ prima/ ſecunda/ tertia/ Schulkinder. Monica. Weil jetzund faſt in allem Land/ Gotts zorn
iſt hefftig angebrand/ Das er ſchickt ſtraffen mancherley/ Krieg vnd noch tewre zeit darbey/ Dazu die Peſtilentze ſchwer/
Allenthalben wuͤtet ſo ſehr/ So ſolln wir vns befehlen Gott/ Durch bruͤnſtigs beten in der not/ Drumb du Chriſtina bete
her/ Des einvndneuntzigſts Pſalmens lehr. Chriſtina. Wer vnterm ſchirm des hoͤchſten iſt/ Im Schatten des Allmechtign
ſitzt/ Der ſpricht/ du Herr mein zuuerſicht/ Mein burg/ mein Gott/ auff den hoff ich/ Der rettet mich vons Jegers ſtrick/
Vnd fuͤr der Peſtilentz anblick/ Er deckt mich mit ſein Fitchen zu/ Er wird mein zuuerſicht auch nu/ Stets bin ich vntern
Fluͤgeln fein/ Warheit iſt ſchirm vnd ſchilt allein/ Das ich nicht hab ſchrecken vnd ſchew/ Auch das mir nicht des nachtes
gram/ Fuͤr Peſtlentz die im finſtern ſchleicht/ Fuͤr der Seuch die im Mittag ſtreicht/ Ob jr ſchon tauſent fallen thun/ Zur
Lincken vnd zur Rechten nun/ Zehntauſent/ ſo ligt nichts daran/ Mich es mitnichtes treffen kan/ Ja ich werde mein luſt
nur ſehn/ Wie es den Gottloſen wird gehn/ Denn der Herr iſt mein zuuerſicht/ Drumb darff ich weiter fliehen nicht/
Mich wird kein vbels vbergahn/ Kein plage wird ſich zu mir nahn/ Sein Engeln hat er bfehl gethan/ Die mich ſchuͤtzen
auff meiner ban/ Vnd auff den Henden tragen mich/ Das ich an kein ſtein ſtoſſe nicht/ Auff Loͤwen vnd Ottern werd ich
gehn/ Vnd auff den Fewrign Trachten ſtehn/ Ich begert ſein/ ſo hilfft er aus/ Ich kenn ſein Nam/ ſo fuͤrt er raus. Ich
ruff jn an/ ſo hoͤrt er bald/ Iſt bey mir in not mannigfalt/ Wil mir helffen aus boͤſen ſachen/ Vnd darnach auch zu ehren
machen/ Wil mir ein langes leben gebn/ Vnd zeigen ewigs heil darnebn. Monica. Du/ ſag mir her die zehn Gebot/ Wie
ſie gab vnſer Herr vnd Gott. Prima. I. Du ſolt kein ander Goͤtter han/ Auff mich allein ſolt dich verlan. II. Brauch nicht
vnnuͤtz den Namen mein/ Solt ſonſt nicht vngeſtraffet ſein. III. Den feyrtag bring zu mir meim Wort/ Das ſey deins
Hertzen einger hort. IIII. Nach mir ehr ſtets die Eltern dein/ So du wilt lang im leben ſein. V. Du ſolt auch kein zu todte
ſchlan/ Kein Haſs noch Neid mit jemand han. VI. Im Eheſtand ſolt dich halten rein/ Dein Ehgemahl lieben allein. VII.
Du ſolt nicht ſtelen Gut noch Gelt/ Deim Nechſten/ ob dirs gleich gefelt. VIII. Du ſolt niemand felſchlich beſchwern/
Mit Luͤgen/ an ſein glimpff vnd ehrn. IX. Du ſolt nicht deines nechſten Haus/ Begeren/ noch ſonſt etwas draus. X. Dem
nechſten las ſein Weib vnd Kind/ Begere nicht Vieh vnd Rind. Beſchlus. Ich bin allein dein Gott vnd Herr/ Auch gar
ein ſtarcker Eyuerer/ Ich ſtraff Eltern vnd Kind zugleich/ Ins vierdte Glied/ die haſſen mich/ Die aber ſo mich lieben rein/
Vnd halten die gebote mein/ Lieb ich hertzlich/ vnd thu jn wol/ Ein jeder das feſt gleuben ſol. Monica. Las hoͤren biſtu
auch gewis/ Deines Glaubens Bekentenis. Secunda. Ich gleub an Gott den Vater mein/ Allmechtig/ warhafft/ weis vnd
rein/ Ein Schoͤpffer dieſer groſſen Welt/ Vnd alles was ſie in ſich helt. Ich gleub auch feſt an Jeſum Chriſt/ Ders Vaters
einiger Son iſt/ Den durch des heilgen Geiſtes macht/ Ein Jungfraw hat zur Welt gebracht/ Den Pilatus der Heidniſch
Man/ Sampt den Juͤden hat toͤdten lan/ Ans Creutz gehefftet vnd hernach/ Auch todt gelegen in ein Grab. Weiter hat
er die Hell zuſtoͤrt/ Dem Teuffel ſeinen Kopff zerknoͤrt. Am dritten tag( ein kurtze friſt) Vom Todt er aufferſtanden iſt.
Vnd iſt ins Himels Thron gefarn/ Mit vieler Gleubign Seelen ſcharn/ Regiert mit gleicher Herrligkeit/ Mit ſeinem Vater
allezeit. Am Juͤngſten tag wird er mit macht/ Der gantzen Himeliſchen Pracht/ Herunterkomen zum gericht/ Vnd wird
es keinem ſchencken nicht/ Jedem geben ſein rechten lohn/ Wie er hat gelebet vnd gethon. An Heiligen Geiſt gleub
auch ich/ Vnd ſchlieſſe bey mir feſtiglich/ Das ein Chriſtliche Kirche ſey/ Eine gemein der Heilgen frey/ Gleub auch/
das Gott Suͤnd vergeb/ Vnd das die Seel gewislich leb/ Das auch der Leib werd aufferſtehn/ Mit Gott zur ewign freud
eingehn Monica. Das gfelt Gott wol im hoͤchſten Saal/ Den lieben Engeln allzumal/ Wenn die Kindlein ſo fertig ſein/
In jrem Catechiſmo fein/ Du Magdalen ſolt es auch thun/ Dem ſey der Himel ſchon erkeufft/ Wer aber ja wil gleuben
nicht/ Dem ſey die Hell auch zugericht. VOm Sacrament des Leibs vn̄ Bluts/ Die Schrifft alſo berichten thut/ In der
nacht/ da der Herre Chriſt/ Durch den Judam verrhaten iſt/ Nam er in ſeine hand das Brod/ Vnd danckte ſeim Vater vnd
Gott/ Theilets ſein Juͤngern aus darnach/ Vnd mit ſeim heilgen munde ſprach/ Nempt hin/ das iſt mein Leib/ welchs ich
Fuͤr euch dargebe williglich. So offt jr nu das brauchen thut/ Gedenckt an mein wolthat vnd gut/ Da das Abendmal war
vollend/ Nam er den Kelch in ſeine Hend/ Danckt auch wie vor/ vnd gibt den jn/ Sprach/ da ſolte jr auch nemen hin/ In
Wein/ mein roſenfarbes Blut/ Von mir vergoſſen euch zu gut/ Das ewre Suͤnd abwaſchen thut/ Dabey halt mein begehl
in hut. Vnd ſo lang jr das habt im brauch/ Solt jr mein nicht vergeſſen auch. Monica. Kom Lehn/ was kanſtu jetzt
dauon/ Heb du nun fein zu beten an. Magdalena. Ich ſage noch/ ich kan das nicht/ Behalten ſo/ wie mir geſchicht/ Ich
wolt jr lieſt vns ſpielen gehn/ Ob ichs darnach koͤnt bas verſtehn. Magdalena leuffe nach der Thuͤr. Monica. Da gdenck/
vnd bleib mir in dem Haus/ Es wird die ſtund kein ſpielen draus/ Jr ſolt wol ſpieln zur andern zeit/ Jetzt hats nicht die
gelegenheit. Sag jetzund her die Lectio dein/ So ſolt mein liebe Tochter ſein. Magdalena. Ich kan euch wider ſagn noch
ſagn/ Ich mein jr kont mich redlich plagn/ Hat mich der Teuffel nun bethoͤrt/ Vnd hieher in die Schul gefuͤrt. Monica.
Du muſt nicht murren/ gleube mir/ Wirds ſonſt die leng nicht ſchencken dir/ Wo du es wirſt machen zu viel/ So wird
ernſt werden aus dem ſpiel/ Cuſtos lang mir ein Ruten her/ Mus ſie ſteupen/ ſo gibt ſies neher. Magdalena. Das euch die
Peſtilentze ſchend/ Wolt jr mich ſteupen ſo behend/ Nu wil ich hie nicht werden alt/ Wil gehn zu meiner Mutter bald/
Vnd wils nicht vnter wegen lan/ Sondern das alles zeigen an/ Jn kein Schul kom ich mehr fuͤrwar/ Wenn ich noch lebte
hundert Jar. Magdalena leufft aus der Schul vnd die andern Kinder woͤl=
F279-004r,24 len ſie halten. Monica. Wie nu jr Kinder? ſitzet ſtill/ Laſt lauffen was nicht bleiben wil/ Der Kinder
hab ich bald genug/ Die nur anrichten vngefug/ Vnd woͤllen jn nichts ſagen lan/ Doch han die Eltern ſchult daran/ Die
folgen jn jrs willen ſchlecht/ Was ſie fuͤrhaben/ mus ſein recht/ Aber die leng hats kein beſtand/ Komen zuletzt in ſuͦnd

vnd ſchand/ Nu Kinder bittet Gott den Herrn/ Er woͤll in euch ſein gnad vermehrn/ Vnd euch regieren allermeiſt/ Durch
ſeinen werden Heilgen Geiſt/ Wenn jr nu das ſo habt gethan/ So wil ich euch zu haus gehn lan/ Euphroſin/ bete du jn
fuͤr/ Darnach ſo mach nur auff die thuͤr. Euphroſina. Barmhertziger Gott Vater mein/ Wir alle deine Kinderlein/ Dancken
dir hier von hertzen heut/ Fuͤr deine groſſe guͤtigkeit/ Das du vns vernuͤnfftig vnd weis/ Geſchaffen haſt/ zu deinem preis/
Dazu auch ſolch Eltern gegebn/ Die vns zu dir thun fuͤren ebn. Bitten dich auch erhalt vns fort/ Beim leben/ vnd las vns
dein wort. HErtz lieber Heyland Jeſu Chriſt/ Danck ſey dir das du worden biſt/ Vmb vnſert wiln ein Kindlein klein/ Haſt
angenomen Fleiſch vnd Bein/ Wie wir elenden Menſchen han/ Doch on ſuͤnde lobeſan/ Hilff das der todt vnd leiden
dein/ An vns nicht moͤg verloren ſein/ Bitt den Vater fuͤr vnſer ſchult/ Das er darin trage gedult. AVch dancken wir dir
Heiliger Geiſt/ Das du vns in der Warheit weiſt/ Deins reinen Worts/ darin allein/ Himliſche Schetz verfaſſet ſein/ Wir
bitten erleucht vns doch nu/ Das wir teglichen nemen zu/ Jn deiner furcht/ tugend vnd lehr/ Bis wir komen ins Himels
Heer/ Da wir alles fuͤr augen ſehn/ Was wir hie nicht koͤnnen verſtehn/ Amen ſprechn all/ durch Jeſum Chriſt/ Der vnſer
einiger Mitler iſt. Monica. Geht heim/ ſeid alle ſtil vnd from/ Das mir von euch nicht klage kom. Ac tus tertij Scena
ſecunda. Magdalena kompt weinend zu haus vnd ſpricht. Ach Mutter/ Mutter wo ſeid jr/ Hoͤrt nur jetzund ein woͤrtlein
mir/ Der Teuffel ſolt zur Schulen gehn/ Wenns drinnen thut alſo zu ſtehn/ Jch mein ich bin zu troſchen wol/ Jch fuͤrcht
mein kopff werd mir noch toll. Epicurea. Ach Lehn/ da war mir leide fur/ Noch ſtund das leidig Weib vnd ſchwur/
Sie wolt dich nicht vnſanfft ruͤrn an/ Das ſie das Hertzeleid mus han/ Jn alten loſen Sack hinein/ Mein Kind thu mich
berichten ſein/ Was thet ſie dir/ ſag mir nur her? Es ſol dir ſein on alls gefehr. Magdalena. Bald/ da ich in die Schule
kam/ Wolten ſie mich fuͤr ein nerrin han/ Da lachte eins vnd ſpottet mein/ Das ander hielt mir fuͤr ein Bein/ Das ich
daruͤber fallen ſolt/ Vnd wenn ich mich denn wehren wolt/ Bot ſie mir ſteupens noch dazu/ Seht/ ſo gehts in der Schulen
zu. Epicurea. Jſt das war? ſoltu forthin gar Nicht in die Schul gehn/ gleub fuͤrwar/ Solſtu der Bettler ſpot erſt ſein? Das
brecht meim hertzen ſchwere pein. Magdalena. Ja Mutter jr ſolt hoͤren bas/ Wenn ich ſchon zuͤchtig/ ſtille ſas/ Sagten
etliche liſtiglich/ Sie wolten […]agen vber mich/ Wolt jr jn […]er pfenning gebn/ So wolten ſie mein ſchonen ebn/ Wolt
ichs nicht thun/ ſprachn ſie wolan/ Du muſt gewis ein ſteupen han. Epicurea. Das iſt allzeit der Veter art/ Was niemand
fuͤr ſeim maul erſpart/ Woͤllen ſie bald im Rachen […]n/ Man krieg es wider wo man kan. Magdalena. Hoͤrt mehr/ das
iſt noch nicht das letzt/ Jch ward zu eim Megdelein geſetzt/ Das war ſo ein verzogner Balck/ Die ſtach ſo mechtig ſehr
der ſchalck/ Dieſelb thet ſtets verhindern mich/ Jch kunt kein Buchſtab lernen nicht/ Darnach da ich auffſagen ſolt/
Vnd ſie mich alsbald ſteupen wolt/ Sagt ich/ es wer des Meidleins ſchult/ Sie ſolt haben mit mir gedult/ Wolt ſie nur
moͤcht zu frieden ſein/ Noch war da kein Barmhertzigkeit/ Jch ſolt mich legen in der zeit/ Da wolt ich nicht vnd ſagt zu
jr/ Es geſchicht daran vnrecht mir. Epicurea. So lehn/ da haſtu recht gethan/ Pfui pfui/ das los Geſindlein an Schenck
ich jn das/ ſchenck ich jn meh[…] Magdalena. Vnd da mir ſo vnrecht geſchah/ Als ich fuͤr meinen augen ſah/ Wolt ich
mich mit nicht ſtreichen lan/ Sondern daſſelb euch zeigen an/ Da ſolt jr haben ſpiel gehort/ Was da gingen vor selt zame
wort. Da hies mich eins ein reicher Hund/ Das ander trumpfft mir auf den mund/ Vnd weil ich nicht mehr leben wolt/
Das ſie mich vnrecht ſteupen ſolt/ Da gieng zuerſt das Tent zlein an/ Da ich jetzund wil ſagen von. Epicurea. Sage mir
Tochter was iſt das? So kan ich mich denn rechen baſs. Magdalena. Da ſchrie das Weib laut vberal/ Wolan greifft ſie an
alzumal/ Da fielen ſie […]ber mich her/ Gleich wie ſie Henckers Knechte wer[…]/ Vnd wurffen mich vber ein Banck/
Das ich ſchier in ein Anmacht ſanck/ Ich meyns die Bruſt die thut […]r weh/ Ich dacht […]l Rieben wern mir ent zwey/
Da hiel[…]e[…] ſie mir zu den Mund/ Das ich mich gar nicht regen kunt. Den Kopff han ſie mir recht zuknult/ Ich bin
gleich wie ein Gans gewult/ So han ſie mit mir ghalten haus/ Ich lieff noch wol einmal heraus. Epicurea. Ey daran haſtu
recht gethan/ Sie ſol das helſche fewr beſtan/ Ich wils deim Vater ſagen bald/ Dein Bruͤdern ſols werden erzelt/ Darzu
wil ich gehn in das haus/ Die Schulmeiſtrin ſo ſtreichen aus/ Das ſie ſo nicht geteufft ſol ſein/ Geh du nur jet zt ins haus
hinein. Muſica. Actus quarti Scena prima. Epicurea/ Modeſta: Epicurea. Kum Magd/ du ſolt jet z mit mir gan Dort wil
ich jemand reden an/ Viel guter wort wirſt aber nicht/ Da hoͤren/ das ſey du bericht. Drumb wenn der zorn vberhand
nem/ Das es zu einem ſchlagen kem/ So muͤſteſtu mir beyſtand thun/ Drauff wil ich dich mit nemen nun. Modeſta. Ach
hert ze Fraw/ ſagt mir doch frey/ Was euch jet zt widerfaren ſey? Das jr vnd Magdalen all beid/ So bitter vnd ſo zornig
ſeid? Die vrſach moͤcht ich wiſſen gern/ Derhalb wenns euch nicht thet beſchwern/ So laſſets mich doch wiſſen auch/
Wiewol ich bin ein ſchlechter gauch/ Vielleicht geb ich ein guten rhat/ Denn ſichs wol eh begeben hat/ Das die blind
Hen ein Erbes fand/ Wie aus dem ſprichwort iſt bekant. Epicurea. Weil du es denn ja wiſſen wilt/ So iſt bald ſo viel zeit
verſpielt. Zur Schulmeiſterin ſteht mein ſinn/ Die ſol heut wiſſen wer ich bin/ Wil jr den Te[…]t die glos dazu/ In einer
hit ze ſagen nu. Modeſta. Was hat die gute Fraw gethan/ Das bitt ich thut mir zeigen an. Epicurea. Was gute Fraw? der
loſe ſack/ Gott geb jr alles vngemach/ Sie hat die Lehn ſo zugericht/ Der Hencker hett es erger nicht Wol mach[…]n
koͤnnen/ nun wolan/ Sie ſols […]cht han vmbſonſt gethan. Modeſta. Man ſagt viel an eim Sommertag/ Wer weis ob dem
alſo ſein mag? Ich gleub das noch nicht gant z vnd gar/ Denn ich nun manches liebes Jar/ Gedienet hab an dieſem ort/
Vnd habe dennoch nie gehort/ Das jr wer boͤſes nachgeredt/ Wie wenn deun Lehn gelogen hett? Sie iſt ſonſt wild/ vnd
kan nicht lang Stilſit zen/ daſſelb thut jr bang. Hat derhalb ſo ein ranck erdacht/ Das ſie wuͤrd aus der Schul gebracht.
Epicurea. Du ſolts mir wol ein Kreutlein ſein/ Gott gebe dir die plag vnd pein/ Ich meint/ du ſolts beyfallen mir/ Nu
wirſtus mit jr halten ſchier/ Du thuſt nicht wie das ſprichwort klingt/ Des Brod ich eſs/ des lied ich ſing/ Ich mein das
du biſt raſent doll/ Koͤnte das auch ſein muͤglich wol? Das das Kind ſolche ding bedecht/ Wenns nicht die that ſo mit
ſich […]recht. Modeſta. Ja halt ſie ſo alber vnd ſchlecht/ Jch weis das noch wol/ iſt mir recht/ Hab ich jr ein boͤs wort

geſag/ So hat ſie mich bey euch verklagt/ Vnd zwier ſo viel erdacht darzu/ Drumb nimpt michs gar kein wunder nu/ Das
ſie dem fromen Weib dies thut/ Seht braucht an jr kein vbermut. Epicurea. Das dich das Hert zeleid anſteck/ Das dich
das helliſch fewr anbleck/ Du biſt meim Kinde auch nicht gut/ Das geht mir durch mein fleiſch vnd blut/ Trol dich bald
wider heim ins haus/ Ich duͤrfft dich bald gar jagen draus/ Wenn du dem Weib wilt beyfal gebn/ Das ſoltu jet zund wiſſen
ebn/ Geh fort/ du darffſt nicht lange ſtehn/ Ich wil zur Euſebia gehn/ Ir Megdlein fragn/ ſie auch dabey/ Wie man mit
Lehn vmbgangen ſey? Actus quarti Scena ſecunda. Epicurea leufft mit vngeſtuͤm in Euſebiae haus/ vnd die Magd re=
F279-004r,25 det ad Spectatores. Modeſta. Ach lieber Gott im Himelreich/ Wie geht es zu ſo gar vngleich/
Welche leſtern den Namen dein/ Des Wortes diener algemein/ Die ſchweben ſtets in groſſen ehrn/ Sind reich vnd eitel
groſſe Her[…]n/ Die aber ſo dem willen dein/ In aller demut ghorſam ſein/ In dem […]ie deine Kirch vnd Reich/ Thun
pflant zen vnd die Schul zugleich/ Die tragen Neid vnd Haſs dauon/ Das iſt jet zt in der Welt jr lon. So gehts auch faſt
an dieſem ort/ Denn was ſol ich machen viel wort? Die Schulmeiſterin/ das frome Weib/ Darumb ſich jet zund hebt der
keiff/ Iſt ſo lang in der Stat geweſt/ Hat ſtets gethan das aller beſt/ Die Megdlein thut ſie lern mit vleis/ Sie weis auch gar
wol mas vnd weis/ Wie ſie die Kinder ſtraffen ſol/ Noch iſt mein Fraw ſo raſent tol/ Das ſie ans Megdlein keret ſich/ Das
doch leuget ſo meiſterlich/ Das eim wundern mus der es hoͤrt/ Noch iſt die Fraw ſo gar betort/ Das ſie dem Megdlein
gleubt ſo ſehr/ Vnd ſchilt andre an glimpff vnd ehr/ Sie wirds aber einmal wol ſehn/ Wie es mit jr hinaus wird gehn/ Sie
wird ein rechtes fuͤlen ziehn/ Das ſie wird tretten fuͤr jr bein/ Wie andern mehr geſchehen iſt/( Als ich wol viel Exempel
wiſt) Das eine Buͤbin wird aus jr Vnd die Schulmeiſtrin ehr vnd zier/ Behelt bey jeder menniglich/ Das wil ich gleuben
ſicherlich/ Hilff Gott mein Fraw kompt wider raus/ Nun mus ich bald gehn in das Haus/ Ich kriegt ſonſt ſchleg/ hett ich
gewis/ Wie ſie ſo gar erbremſet iſt. Actus quarti Scena tertia. Epicurea/ Euphroſina/ Mo=

